FIL-PRIM’AWLA TAL-QORTI CIVILI
IMHALLEF
ONOR. GRAZIO MERCIECA LL.D.

Procediment sommarju specjali waqt il-ferjat

Rik. Gur. 742/18 GM

BNF Bank plc
VS

Antonio Augugliaro

I1-Qorti:

Rat ir-Rikors Guramentat fl-ismijiet premessi li fih talba skont I-Artiklu 167 tal-
Kap 12 biex din il-Qorti tilga’, minghajr smiegh, it-talbiet fil-mertu migjuba fl-
istess att promotur;

Ikkunsidrat:



llli I-procedura mibdija mill-bank attur hija dik li fil-foro hija komunement
imsejjha “bil-giljottina”, introdotta bl-Ordinanza XII tal-1913 u mfassla fuq il-
pro¢edura Ingliza (Ord. XIV)";

i I-att gudizzjarju msemmi gie pprezentat fit-13 ta’ Lulju 2018;

i Artiklu 29 tal-Kap 12 jaghti s-setgha lill-Bord tar-Regoli mwaqgqaf mill-istess
Artiklu li jfassal “Regoli tal-Qorti”; u fin-nugqas lill-Ministru responsabbli ghall-
gustizzja permezz ta’ Regolamenti “sabiex jistabbilixxu s-sessjonijiet tas-sena tal-
grati u I-ferjat fil-grati superjuri u fil-grati inferjuri, u ghal hwejjeg ancillari u
in¢identali ghal dawk is-sessjonijiet u dak il-ferjat” (Art. 29(2)(h) ibid.);

Illi Regolament numru 28 tar-Regoli dwar il-Prattika u I-Pro¢edura tal-Qrati u I-
Bon-Ordni mahrugin permezz tal-Avviz Legali 279/2008 kif emendat bl-Avviz
Legali 333/2008 mahrugin taht 1-Artiklu 29 fug imsemmi (L.S.12.09) li nter alia
jistabbilixxi ghall-Qrati Superjuri perjodu ta’ ferjat bejn is-16 ta’ Lulju u 1-15 ta’
Settembru biz-zewg dati nkluzi. In¢identalment is-sessjoni ta’ wara ma tibdiex fis-
16 ta’ Settembru (tmiem dawn il-ferjat) imma tibda fl-1 t’Ottubru (Reg. 28(1)(a)
ibid.). Dan ipoggi fil-limbu I-perjodu bejn is-16 u t-30 ta’ Settembru: dan il-
perjodu mhux wiehed ta’ ferjat izda lanqas huwa wiehed li fih tkun ghaddejja
sessjoni tas-sena forensi;

i hawn il-Qorti sejra taghmel parentesi fuq I-istitut tal-ferjat, biex wiched
jithem ahjar il-portata guridika taghhom. Il-kodici ritwali kif inhu redatt illum ma
jsemmix f’liema perjodi jkun hemm il-ferjat u langas x’inhuma I-konsegwenzi
taghhom. Isemmi biss li 1-ferjat jistghu jigu stabbiliti permezz ta’ Regoli tal-Qorti
(rules of court) u huma dawn ir-Regoli li jsawwru l-istitut tal-ferjat (u tas-
sessjonijiet) tal-Qrati. Mhux dejjem kien hekk il-kaz. Qabel ma gew imnizzla fir-
rank, permezz tal-Att XXXI1.2002, il-ferjat kienu rregolati mill-Kodi¢i nnifsu;
¢joe’  mil-ligi prin¢ipali permezz tal-Artikli 120,121 u 122 tal-Kap 12; li,
originarjament, fl-Ordinanza IV tal-1854, kienu enumerati bhala Artikli 136, 137 u
138. Is-sessjonijiet u I-ferjat insibuhom kemm fil-Code de Rohan kif ukoll fil-
Code Manoel — anke jekk kienu xi ftit differenti mill-ferjat tallum.” 1zda I-veru
fonti tal-kuncett tal-ferjat u tas-sessjonijiet tal-Qrati nsibuh fid-Dritt Ruman. |II-
vokabolu “sessjoni” m’huwiex wiehed gdid fil-foro, ghax il-granet li fihom il-

! Ara Leggi di Procedura Civile, Lezioni del Professore Giovanni Caruana (1866-1923) Trascritte da Giovanni Calleja
(1893-1958) editjati minn Ugo Mifsud Bonnici, President Emeritus ta’ Malta; noti tal-Professur Caruana Galizia
dwar il-Procedura Civili, pagna 147 et seq.

? Annotazioni al Diritto Municipale di Malta, Libro Secondo,Capo Il (pagna 88), 1843, per Sir Antonio Micallef



pretur kien izomm is-seduti kienu jissejjhu dies sessionum (L.15.$ 19.ff. ut in
pos.legat.)

i skont il-guriskonsulti, il-ferjat huma dawk il-granet li fihom ma jsirux atti
gudizzjali (L.pen. ff. de fer), u kien jsejjhulhom jiem nefasti ghaliex matulhom il-
pretur ma kienx ilissen it-tlett kelmiet solenni do dico addico® u ghalhekk f*dawk
il-jiem fil-Qrati kien jigi osservat is-Silenzju. Fid-dritt Ruman, il-ferjat kienu
magsumin prin¢ipalment f’dawk solenni u dawk repentini: is-solenni u ordinarji
kienu dawk li jsehhu fi zmien fiss; ir-repentini kienu dawk li jsiru fi Zminijiet
imprevisti; |-iktar dawk stabbiliti mil-princep ghad-divertiment tal-pubbliku ad
unur tieghu. Il-ferjat, kemm solenni kif ukoll repentini, setghu ikunu divini (ad
unur tal-kult divin) jew umani (ghall-konvenjenza tan-nies — ewlenin fosthom
kienu zmien il-hsad specjalment tal-qamh u Zzmien gabra tal-prodotti agrikoli). Ix-
xorta tal-ferjat fil-kodi¢i De Rohan kienet divina: il-hdud; jum il-Milied; mill-
gherba sas-Sibt tal-Gimgha 1-Kbira. Skont id-dritt Ruman, I-atti kollha
maghmulin waqt li ferjat divini kienu nulli (L.2.C. de feriis -L.1.ff. de feriis).
Ghalkemm skont id-dritt ¢ivili setghu isiru litigji bil-kunsens tal-partijiet waqt il-
ferjat divini(L.8, Cod. de Feriis) dan kien ipprojbit mil-ligi kanonika (l-ahhar Kap
de feriis) 1i kienet tigi osservata f"Malta. Waqt il-ferjat umani hadd ma seta jigi
mgieghel jiqqortja; imma jekk il-konvenut jidher u ma jganqgalx l-e¢¢ezzjoni tal-
ferjat (li kient titqies bhala wahda dilatorja) kien jitqies li rrinunzja ghaliha
(L.1.$1.L.6. ff. de feriis — L.4. C. quom et quando. jud.).

Ili fl-ordni guridiku taghna Ilum, stabbilita fil-qafas taghha fil-Costituzione di tutte
le Corti Superiori ta’ Thomas Maitland,(1814 Skont il-Costituzione msemmija,
Regolament Numru 13, “At the expiration of every three months (which period
shall be termed a Session), there shall be a vacation of one month; during which
time the said several Courts shall be at liberty to adjourn, subject to the provisions
hereafter to be established for each of the said Courts respectively”. Fil-prezent
is-sena forensi hija magsuma fi tlett sessjonijiet — tal-Epifanija, tal-Pentekosti u tal-
Vitorja — u l-intervall bejn sessjoni u ohra huwa ferjat.

“Presso di noi” kiteb XX fil-kummentarju tieghu dwar il-Code de Rohan miktub
fil-bidu tal-era Ingliza f"Malta, “I’eccezione delle ferie non sembra facilmente

* Dawn it-tlett kelmiet jiddeskrivu I-gurisdizzjoni ¢ivili tal-Pretur: Do tfisser naghti, ghax il-pretur kien jaghti I-
azzjonijiet u l-e¢cezzjonijiet; dico tfisser jghid, ghax kien jippronunzja s-sentenza; addico tfisser taghti jew
tikkundanna, ghax kien jassenja I-proprjeta’ in kwistjoni jew beni tad-debitu lill-attur



ammissibile, essendo state le vacanze, che sono attualmente in uso, introdotte
piuttosto in favore dei giudici che dei litiganti (Arg. $14. Costit.gen. del 1814).*

Illi interessanti ghall-kaz prezenti dak li I-istess kittieb jghid dwar it-termini: “Le
vacanze non interrompono il corso dei termini stabbiliti, ne osteranno perche’ sia
Incusata la contumacia; ma tali termini correranno sempre secondo la loro durata
— Non di meno niente ostera’ perche’ il corso de’ termini per la risposta o per la
replica venga sospeso durante le vacanze, quando i difensori partecipassero il
registro essere tra loro passata una tale intelligenza, nei quali casi a tal effetto il
registatore fara’ un notamento — Potra’ ancora la corte a domanda di una delle
parti sospendere il corso dei termini suddetti, quando dall’altra parte non si
dimostrasse soddisfacentemente una giusta causa di urgenza in contrario — Si
veda la L.3.Cod. de dilation. "®

I1li Reg.28(f) ibid. jistabilixxi liema seduti jistghu jinzammu fil-ferjat u ¢joe’:

(1)“ghal ragunijiet ta’ natura urgenti kif jigi deciz mill-qorti fuq talba
ghaldagshekk” jew

(2) “bl-approvazzjoni taz-zewg partijiet” jew

(3) “ghal kull raguni ohra tkun li tkun kif jigi de¢iz mill-qorti, izda dik ir-raguni
ghandha tigi registrata fl-atti tal-kawza”;

Ili skont Artiklu 169 tal-Kap 12, ir-rikors guramentat li jkun ged jitlob dispensa
mis-smiegh “ghandu jkun notifikat lill-konvenut minghajr dewmien; u huwa
ghandu jigi mharrek biex jidher mhux iktar tard minn hmistax-il jJum u mhux aktar
minn tletin jum min-notifika”. Kif gja’ nghad, 1-att promotorju de quo agitur gie
pprezentat fit-13 ta” Lulju 2018 igifieri tlett ijiem gabel il-bidu tal-ferjat fis-16 tal-
Istess xahar u dan ifisser li s-smiegh tal-kawza jkollu jsir fil-ferjat. Filwaqt li min-
naha l-wahda m’hemm xejn xi jzomm il-Qorti milli Zzomm seduta fil-ferjat “ghal
kull raguni” kif tista’ tiddeciedi hi stess; din il-Qorti tithem li xorta wahda trid tkun
“raguni” u mhux sempli¢i skuza jew kapric¢; inkella I-ferjat jispiccaw fix-xejn.
Din il-Qorti ma tarax 1i hija raguni valida li tinzamm seduta waqt il-ferjat li t-
terminu ghad-data tal-udjenza jaga’ fihom minhabba t-terminu impost mill-
imsemmi Artiklu 169;

4 Page 199 (Annotazioni al Dritto Municipale di Malta, op.cit)

> Ibid., p. 199-200 Ghal approfondiment dwar is-sessjonijiet u I-ferjat u I-effett taghhom ara Leggi di Procedura
Civile, Lezioni del Professore Giovanni Caruana (1866-1923) Trascritte da Giovanni Calleja (1893-1958) editjati
minn Ugo Mifsud Bonnici, President Emeritus ta’ Malta; noti tal-Professur Caruana Galizia dwar il-Pro¢edura Civili,
pagna 1336 -1337; Trattato delle Procedure Giudiziare nel Foro di Malta — 1839 ta’ Sir Antonio Micallef; pagna 185



I1li ghalhekk sejra tiffisa 1-udjenza ghal data li tigi wara li jintemmu 1-ferjat. Huwa
minnu li I-procedura taht I-Artiklu 167 et. seq. hija wahda straordinarja; odjuza
ghall-konvenut billi tpoggi d-difiza tieghu fi zvantagg, u ghalhekk ghandha tigi,
b’mod generali, tigi segwita ad unguem u nterpretata restrittivament; u li I-Qorti
ghandha fil-kondotta ta’ kawzi bhal dawn tosserva certa kawtela sabiex ma
tippregudikax il-jeddijiet tad-difiza.° B’danakollu, ghal din ir-regola generali, il-
legislatur, permezz ta’ emenda specifika (ara Att XXIV.1995.78), ghamel
e¢cezzjoni fejn ikun hemm nuqqas ta’ tharis tat-termini biex jigi notifikat il-
konvenut (“minghajr dewmien”) u biex jidher quddiem il-Qorti (“mhux iktar
kmieni minn hmistax-il jum u mhux iktar tard minn tletin jum min-notifika™),
f’liema kaz il-“qorti ma ghandhiex tieqaf timxi bi proc¢ediment specjali izda,
ghandha taghti dawk I-ordnijiet li jidhrilha xierga biex id-drittijiet tal-partijiet ma
jigux pregudikati” (proviso ghall-Art. 169 ibid.). Din il-Qorti ma tarax li hemm xi
pregudizzju lil xi parti billi ttawwal il-perjodu ghall-ewwel smiegh. Il-Qorti
rispettozament ikollha tiddissenti mill-pronunzjamenti’ 1i kawza bil-giljottina
ipprezentata wagqt il-ferjat (fil-kaz prezenti, kif inghad, giet ipprezentata tlett ijiem
gabel il-bidu tal-ferjat; izda I-effett prattiku jibga’ 1-istess) titrasforma ruhha u tigi
ttrattata u deciza fil-kors normali taghha. Wisq inqas li jekk titkompla I-pro¢edura
specjali, il-procediment kollu jkun null.® Dan billi I-ligi hija tassattiva li f’kaz ta’
nuqqas ta’ tharis tat-termini, il-Qorti ghandha tkompli timxi bil-pro¢ediment
spe¢jali, kif fuq spjegat. Il-gurisprudenza mhix wahda konformi f’dan ir-rigward.
Tant li I-Qorti tal-Appell applikat I-imsemmi proviso meta I-kawza giet appuntata
f’inqas minn hmistax-il jum izda I-konvenut deher fl-udjenza flimkien mal-avukat
tieghu u ddefenda ruhu.’

Ghal dawn ir-ragunijiet, il-Qorti qieghdha tiffissa l-ewwel jum tas-smiegh tal-
kawza ghal nhar il-Hamis, 4 t’Ottubru fis-siegha ta’ wara nofsinhar (1 p.m) u
ghal kull bwon fini u biex jigi evitat kull malintiz spe¢jalment mal-konvenut
taghmilha c¢ara li tqis li minkejja t-titwil tat-terminu sal-ewwel jum tas-smiegh il-

® valletta Aluminium and Wrought Iron Works Ltd v Carmen Grech —08.05.2001 — Qorti tal-Appell

’ Victoria Tabone v Daniel Orsini — 24.10.2016 — Prim’Awla; li ti¢cita lil Charles Bonnici v Anna Farrugia —02.02.1999
— Qorti tal-Appell

® Miller Distributors Limited v Ignatius Zammit — 28.06.2001 — Qorti tal-Appell sede Civili. Tabilhaqq, tali
procediment kien ikun null gabel I-emendi tal-1995. Ara per ezempju Saviour Cachia v Boris Arcidiacono —
06.04.1987 — Qorti tal-Appell; John Ellul v Emanuel Ellul — 18.03.1987 — Appell Kummeré¢jali; Av. Victor Emanuel

? Pauline Vella Moran v Paul Abela — 30.05.2008 — Qorti tal-Appell



procediment specjali xorta wahda ghadu fis-sehh — Kif wara kollox huwa impost
fugha mil-ligi.

Moghti kameralment illum 24 ta’ Lulju 2018

Onor. Grazio Mercieca LL.D.,
Imhallef

Komunika: il-partijiet u I-avukat Kevin Cutajar ghall-bank attur



